
          

 

       
ᑭᖑᓂᑦᑎᓐᓂ ᖃᓄᐃᓕᐅᕐᓂᐅᓯᒪᔪᑦ: ᓄᓇᕗᒻᒥ ᐃᑦᑕᕐᓂᓴᓂᒃ ᑕᑯᔭᒐᖃᕐᕕᒃ 

 
• 2002-ᒥ ᐃᓕᖅᑯᓯᓕᕆᔨᒃᑯᑦ ᑎᓕᓯᓚᐅᖅᓯᒪᔪᑦ Lord Cultural Resources Planning and 

Management Incorporated, ᖃᐅᔨᒪᔨᑕᐅᔪᑦ ᐃᓕᖅᑯᓯᓕᕆᓂᕐᒧᑦ ᐸᕐᓇᐃᓂᕐᒧᑦ 
ᐊᔪᕐᓇᕋᔭᖏᒻᒪᖔᖅ ᖃᐅᔨᓴᖁᔭᐅᓪᓗᑎᒃ ᓴᓇᔪᖃᕐᓂᐊᖅᑎᓪᓗᒍ ᐃᑦᑕᕐᓂᓴᓂᒃ ᑕᑯᔭᒐᖃᕐᕕᒃ 
ᓄᓇᕗᒻᒥ. 

• ᐊᔪᕐᓇᕋᔭᖏᒻᒪᖔᖅ ᖃᐅᔨᓴᕈᑎᐅᓚᐅᖅᑐᖅ ᐃᓚᒋᓕᐅᔾᔨᓯᒪᓚᐅᖅᑐᖅ ᐃᓂᒋᒐᔭᖅᑕᖏᓐᓂᒃ 
ᓇᓖᕌᕈᑎᓂᒃ ᖃᐅᔨᓴᕈᑎᐅᓯᒪᔪᓂᒃ ᐊᒻᒪᓗ ᐃᓱᒪᑦᓴᖅᓯᐅᕈᑎᖃᓚᐅᖅᑐᑦ 8-ᓂᒃ ᓄᓇᓕᓐᓂᒃ 
ᓄᓇᕗᒻᒥ: ᐃᖃᓗᐃᑦ, ᑲᖏᖅᖠᓂᖅ, ᐊᕐᕕᐊᑦ, ᐃᖃᓗᑦᑑᑦᑎᐊᖅ, ᖃᒪᓂᑦᑐᐊᖅ, ᐃᒡᓗᓕᒃ, 
ᒥᑦᑎᒪᑕᓕᒃ, ᐊᒻᒪᓗ ᑰᒑᕐᔪᒃ. ᓄᓇᓖᑦ ᖃᐅᔨᓴᖅᑕᐅᓚᐅᖅᑐᑦ ᓈᓴᐅᑎᑎᒍᑦ ᓄᐊᑕᐅᓪᓗᑎᒃ 
ᒪᓕᑦᑕᐅᓪᓗᑎᒃ 14 ᖃᐅᔨᓴᕈᑎᐅᓪᓗᑎᒃ ᓲᕐᓗ ᐱᖁᑎᕐᔪᐊᖃᖅᐸᒌᕐᓂᖏᑦ ᐊᒻᒪᓗ 
ᐱᓕᕆᔾᔪᑎᑦᓴᖅᑕᖃᕇᕐᓂᖏᑦ, ᐊᑭᑐᔫᑎᑎᒍᑦ ᐊᑭᒋᒐᔭᖅᑕᖏᑦ ᐊᒻᒪᓗ ᐊᐅᓚᑦᓯᓂᕐᒧᑦ 
ᐊᑭᒋᒐᔭᖅᑕᖏᑦ. 

• ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᖏᓐᓂ (ᐃᓛᒃᑰᖅᑐᖅ 33) ᐃᓕᓴᖅᓯᔾᔪᑕᐅᓯᒪᔪᖅ 
ᑐᐊᕕᕐᓇᖅᑐᒥᒃ ᐱᑕᖃᕆᐊᖃᓕᕐᓂᖓᓂᒃ ᓴᓇᕙᓪᓕᐊᓂᕐᒧᑦ ᐱᓕᕆᕕᑦᓴᓂᒃ ᓄᓇᕗᒻᒥ 
ᐊᐅᓚᑦᓯᕕᐅᒍᓐᓇᖅᑐᓂᒃ ᐊᒻᒪᓗ ᓴᐳᒻᒥᔮᖅᓯᓂᕐᒧᑦ ᓄᓇᕗᒻᒥ ᐃᑦᑕᕐᓂᓴᖁᑎᖏᓐᓂᒃ. 

• ᐱᓇᓱᐊᖅᑕᕗᑦ 2004-2009 ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᓯᒪᔪᑦ ᓴᓇᔭᐅᖁᔨᓪᓗᑎᒃ ᓄᓇᕗᒻᒥ 
ᐃᑦᑕᕐᓂᓴᓂᒃ ᑕᑯᔭᒐᖃᕐᕕᒻᒥᒃ ᓯᕗᓪᓕᐅᔾᔭᐅᖁᔭᐅᓯᒪᓪᓗᓂ. 

• ᒪᓕᑦᑕᐅᖁᓪᓗᒍ ᐋᔩᖃᑎᒌᓐᓂᖅ ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᖅᑐᑎᒃ ᓄᓇᕗᑦ 
ᑐᙵᕕᒃᑯᓐᓂᒃ ᐊᒻᒪᓗ ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᖅᑐᖅᑏᑦ ᓴᖅᑭᖅᓯᓚᐅᖅᑐᑦ 
ᐱᖓᓱᓃᖔᖅᓯᒪᔪᓂᒃ ᑎᒥᐅᔪᓂᒃ ᐱᔭᕆᐊᑭᓪᓕᖅᑎᕆᔨᓂᒃ ᐃᓱᒪᑦᓴᖅᓯᐅᕈᑎᖃᖁᔭᐅᓪᓗᑎᒃ 
ᐃᓂᑦᓴᖓᓂᒃ ᐊᒻᒪᓗ ᐊᑭᑐᔫᑎᑎᒍᑦ ᑮᓇᐅᔭᖃᖅᑎᑕᐅᒐᔭᕐᓂᖓᓄᑦ ᐸᕐᓇᐅᑎᒥᒃ. 

• 1999-ᒥᓂᑦ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑐᕈᑎᖃᖅᓯᒪᔪᑦ $1 ᒥᓕᐊᓐ ᐊᑐᖅᑐᐊᖃᑎᒌᓐᓂᒃᑯᑦ 
ᐊᖏᖃᑎᒌᒍᑎᒧᑦ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᐊᐅᓚᑦᓯᒍᓐᓇᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ 
ᐃᑦᑕᕐᓂᓴᖁᑎᖏᓐᓂᒃ Prince of Wales Northern Heritage Centre-ᒥ ᑐᑯᔭᒐᖃᕐᕕᖓᓂ. 

• ᐊᑭᑐᔫᑎᑎᒍᑦ ᐊᑭᒋᒐᔭᖑᐊᖅᑕᖓ ᐃᑦᑕᕐᓂᓴᓂᒃ ᑕᑯᔭᒐᖃᕐᕕᑦᓴᖅ $55 ᒥᓕᐊᓐ. 
• ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᓯᒪᔪᑦ ᐊᖏᕈᑎᖃᖅᓯᒪᓂᕐᒥᓂᒃ ᕿᒪᑦᑕᐅᑦᑕᐃᓕᒃᑲᐃᓂᕐᒧᑦ 

ᓄᓇᕗᑦ ᐃᓕᖅᑯᓯᖏᑕ ᐃᖅᑲᐅᒪᔭᐅᒍᑎᑦᓴᖏᓐᓂᒃ ᓴᓂᕐᕙᐃᓪᓗᑎᒃ $10 ᒥᓕᐊᓐ ᐅᑭᐅᖅᑕᖅᑐᒥ 
ᖃᓄᖅᑑᕈᑎᑦᓴᑎᒍᑦ ᓄᓇᕗᒻᒥ ᐃᑦᑕᕐᓂᓴᓂᒃ ᑕᑯᔭᒐᖃᕐᕕᑦᓴᒧᑦ ᐱᓕᕆᐊᒧᑦ. 

• ᐃᓘᓐᓇᑎᒃ ᐃᓚᐅᖃᑕᐅᔪᑦ ᐱᖓᓱᓃᖔᖅᓯᒪᔪᓂᒃ ᐱᔭᕆᐊᑭᓪᓕᖅᑎᕆᔨᓂᒃ ᐊᖏᖃᑎᒌᑦᓯᒪᔪᑦ 
ᐃᓱᒪᓕᐅᕈᑕᐅᔪᒥᒃ ᐃᓂᖃᖁᔭᐅᓂᖓᓄᑦ ᓄᓇᕗᒻᒥ ᐃᑦᑕᕐᓂᓴᓂᒃ ᑕᑯᔭᒐᖃᕐᕕᑦᓴᖅ ᐃᖃᓗᓐᓂ. 
ᐃᓱᒪᓕᐅᕈᑕᐅᓯᒪᔪᖅ ᐊᖏᕈᑕᐅᓯᒪᔪᖅ ᐊᑕᖏᖅᑐᓂᒃ ᑐᓴᕆᐊᕐᕕᖃᓚᐅᖅᑎᓪᓗᒋᑦ ᐊᒻᒪᓗ 
ᐊᖏᖃᑎᖃᓚᐅᖅᑎᓪᓗᒋᑦ. 

• ᓂᕈᐊᖅᓯᓂᖅ ᐃᓂᑦᓴᖓᓂᒃ ᐊᑯᓂᐅᔪᒧᑦ ᒪᑭᑕᕕᒋᒍᓐᓇᖅᑕᖓᓂ ᐊᔭᐅᖅᑐᐃᒍᑕᐅᒍᓐᓇᓂᐊᖅᑐᖅ 
ᐊᑭᑐᔫᑎᓄᑦ ᑮᓇᐅᔭᖃᖅᑎᑕᐅᖁᔭᐅᓗᓂ ᓲᕐᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ ᓄᓇᕗᒻᒥ 
ᑮᓇᐅᔭᓂᒃ ᐸᐸᑦᑎᔨᒃᑯᖏᓐᓂᒃ. 

